
Денсаулық сақтау ұйымының берген мəліметіне сүйенсек жүрек-қантамыр жүйесінің ауруы дүние 
жүзі бойынша жетекші аурулардың бірі. Дүниежүзі бойынша тек бір жылдың өзінде 17.5 миллион адам 
жүрек-қантамыр жүйе ауруынан өмірден қайтты, сонда əлемдік өлім қатынасының үштен бір бөлігін 
алады.  

Оның ішінде жүректің ишемиялық ауруымен жəне инсульттен зардап шегеді. Шылым шегуден, 
тұз пайдаланудан бас тарту, күнделікті дене шыныктыру жаттығуларымен айналысу, ішімдік ішуден 
бас тарту, қан қысымын қадағалау, қан глюкозасы мен холестерин жүрек қан-тамыр жүйе ауруларының 
даму қаупін айтарлықтай төмендетеді. Сондай-ақ, жүрек-қантамырлары жүйесі организмнің бейім-
делуінде ерекше орын алады. Тəжірибеде зерттелген бақыланушылардың жалпы саны – 30 адам, яғни 
17-22 жас аралығындағы студенттер. Бұл жұмыста студенттердің негізгі гемодинамикалық көрсет-
кіштері, яғни морфометриялық (дене ұзындығы, дене салмағы) жəне функционалдық (жүректің соғу 
жиілігі – ЖСЖ, артериялық қысым – АҚ – систолалық (САҚ) жəне диастолалық (ДАҚ)) көрсеткіштер 
анықталды. Қан айналымы жүйесінің функционалдық жағдайын бағалаудың жүйелік тəсілі ретінде 
қанның систолалық көлемі (ҚСК) бағалауға негізделген дəрігерге дейінгі скрининг қолданылды. 
Сонымен қатар жүрек-қантамыр жағдайын бағалау, қанның минуттық көлемі (ҚМК), пульстық 
қысымы (ПҚ), Хикема бойынша орташа динамикалық қысымы, Кердоның вегетативті индексі, қан 
ағысының перифериялық кедергісі (ҚПК) Пуазелье формуласы, Пирогов əдісі бойынша бақылану-
шылардың физикалық жағдайының деңгейі (ФЖД) жəне Войнов бойынша жүректің жиырылу жиілігі 
(ЖЖЖ) анықталды. Жүрек-қантамыры жүйесінің функционалдық көрсеткіштерін зерттеу барысында 
бақыланушылардың орташа систолалық артериялық қысым көрсеткіштері бойынша жастары ұлғайған 
сайын, қысымның өсуі анықталды. Жүректің жиырылу жиілігі зерттелген топтарда қалыпты жағдайға 
сай, яғни соғу жиілігі минутына 75 – 78 аралығында тербелді, яғни қалыпты көрсеткіштері басым 
көпшілігінде (81-93%) кездеседі. Тахикардия белгілері 5% болса, брадикардия белгілері 2% байқалды.  

Жүрек-қан тамырлары ауруларының алдын алу жəне бақылау үшін дүниежүзілік денсаулық сақтау 
ұйымы ресурстардың аз болу жағдайында да қолдануға болатын «ең тиімді» немесе тиімділігі жоғары 
бірқатар шараларды анықтады. Оларға 2 түрі бүкіл халыққа арналған араласудың жəне жүрек-қан 
тамырлары ауруларының ауыртпалығын азайту үшін бір-бірімен бірге қолдануға болатын жеке 
араласулар жатады. 

Қорыта келе, жүрек-қантамыр жүйесінің жұмысына көптеген факторлар əсер етеді жəне ол жасына 
сай өзгереді. Динамикалық көрсеткіш – қанайналым жүйесінің көрсеткіштері болып табылады. Сол 
себептен оқу үрдісі, сыртқы орта, психо-эмоционалдық күйі т.б жүрек-қантамыр жүйесінің жұмысына 
əсерін туғызады. Зерттелген жастық топтарда қанайналым жүйесінің жағдайы қанағаттанарлық деп 
есептеуге болады. Осыған байланысты мынадай болжам жасауға болады: бақыланушылардың 
гипокомфорттық оқу-кəсіби жəне əлеуметтік жағдайларының əсерінен қанайналым жүйесінің қолайлы 
жұмысы организмнің ішкі физиологиялық мүмкіндіктерімен өтеледі. 

